
Сриједа, 3. 3. 2021. СЛУЖБЕНЕ НОВИНЕ ФЕДЕРАЦИЈЕ БиХ Број 17 - Страна 3 

 

Члан 13. 
Члан 39. мијења се и гласи: 

"Члан 39. 
(Захтјев за изузеће члана дисциплинске комисије) 

(1) Државни службеник и доносилац рјешења о покретању 
дисциплинског поступка могу у року од три дана од 
дана пријема позива за јавну расправу поднијети 
Агенцији образложени захтјев за изузеће 
предсједавајућег или неког од чланова комисије ако 
постоје разлози из члана 40. ове уредбе. 

(2) О захтјеву за изузеће и евентуално именовање 
предсједавајућег или члана комисије, Агенција је дужна 
одлучити прије отварања јавне расправе о чему се 
доноси рјешење, против којег није дозвољено улагати 
правна средства." 

Члан 14. 
У члану 40. став (2) брише се. 

Члан 15. 
У члану 44. став (5), на крају текста, тачка се замјењује 

зарезом и додају ријечи: "а који се странама у поступку 
доставља одмах по завршетку јавне расправе." 

Члан 16. 
Члан 45. мијења се и гласи: 

"Члан 45. 
(Прекид, одлагање и наставак јавне расправе) 

(1) Јавна расправа се може прекинути и наставити истог 
радног дана. Уколико је то оправдано, због истека 
радног времена или због прибављања неког доказа 
неопходног за правилно и потпуно утврђивање 
чињеничног стања, јавна расправа се може прекинути, с 
тим да се мора наставити најкасније у року од сљедећих 
пет дана, о чему одлучује предсједавајући дисциплинске 
комисије. 

 Подаци о прекиду, одлагању и наставку јавне расправе 
уносе се у записник о току јавне расправе. 

(2) У случајевима из става (1) овог члана, дисциплинска 
комисија ради у истом саставу. 

(3) Уколико дисциплинска комисија настави рад у 
промијењеном саставу, јавна расправа мора почети 
изнова." 

Члан 17. 
Члан 49. мијења се и гласи: 

"Члан 49. 
(Обустављање поступка) 

Дисциплинска комисија ће обуставити поступак у 
сљедећим случајевима: 

1) ако је наступила застарјелост пријављивања 
почињене повреде службене дужности, односно 
покретања или вођења дисциплинскога поступка, 

2) ако је дисициплински окривљени државни 
службеник изгубио статус државног службеника, 

3) ако је наступила смрт дисциплински окривљеног 
државног службеника, 

4) ако је против дисциплински окривљеног државног 
службеника због исте повреде службене дужности 
већ вођен и окончан дисциплински поступак." 

Члан 18. 
У члану 51. став (2), иза ријечи "посљедице," додаје се 

ријеч "евентуално". 

Члан 19. 
У члану 52. став (3) мијења се и гласи: 

"(3) Управни и други акти који настају у дисциплинском 
поступку овјеравају се печатом Агенције." 

Члан 20. 
У члану 53. став (3), иза ријечи: "комисије," додају се 

ријечи: "законски основ о надлежности дисциплинске 
комисије,". 

У ставу (5), на крају текста тачка се замјењује зарезом и 
додају се ријечи: 

"а уколико није било олакшавајућих или отежавајућих 
околности, то се мора констатовати." 

Члан 21. 
Члан 54. мијења се и гласи: 

"Члан 54. 
(Административно-технички и други послови) 

(1) Простор и остале техничке услове потребне за рад 
дисциплинске комисије осигурава орган државне 
службе против чијег се државног службеника води 
дисциплински поступак. Уколико то посебни разлози 
оправдавају или постоји објективна немогућност 
кориштења просторија органа државне службе, 
дисциплинска комисија може одлучити да ради у 
просторијама одјељења Агенције према мјесној 
надлежности, у којем случају простор и остале техничке 
услове потребне за рад дисциплинске комисије 
осигурава Агенција. 

(2) Предмети дисциплинског поступка заводе се у 
дјеловодник дисциплинских предмета који води 
Агенција. Образац дјеловодника налази се у прилогу ове 
уредбе и чини њен саставни дио. 

(3) Одлуке дисциплинске комисије достављају се државном 
службенику против којег је вођен дисциплински 
поступак, доносиоцу рјешења којим је покренут 
дисциплински поступак и Агенцији." 

Члан 22. 
У члану 63. тачка 1) мијења се и гласи: 
"1) одбацити жалбу ако утврди да је неблаговремена, 

недопуштена или је поднесена од стране 
неовлаштене особе." 

У тачки 4), на почетку текста додају се ријечи: 
"дјелимично или потпуно". 

Члан 23. 
Иза члана 77., додаје се нови члан 77а. који гласи: 

"Члан 77а. 
(Примјена уредбе на намјештенике) 

Одредбе ове уредбе које се односе на правила 
дисциплинског поступка сходно се примјењују и на 
намјештенике у органима државне службе у Федерацији 
Босне и Херцеговине." 

Члан 24. 
Ова уредба ступа на снагу осмог дана од дана 

објављивања у "Службеним новинама Федерације БиХ". 

В. број 363/2021 
11. фебруара 2021. године 

Сарајево

 
Премијер 

Фадил Новалић, с. р. 

 
 

Na osnovu člana 55. stav (4) Zakona o državnoj službi u 
Federaciji Bosne i Hercegovine ("Službene novine Federacije 
BiH", br. 29/03, 23/04, 39/04, 54/04, 67/05, 8/06, 04/12, 99/15 i 
9/17-Presuda Ustavnog suda Federacije Bosne i Hercegovine, 
broj: U-13/16), na prijedlog federalnog ministra pravde, Vlada 
Federacije Bosne i Hercegovine, na 255. sjedni-ci, održanoj 
11.02.2021. godine, donosi 

UREDBU 
O IZMJENAMA I DOPUNAMA UREDBE O PRAVILIMA 

DISCIPLINSKOG POSTUPKA ZA DISCIPLINSKU 
ODGOVORNOST DRŽAVNIH SLUŽBENIKA U 

ORGANIMA DRŽAVNE SLUŽBE U FEDERACIJI 
BOSNE I HERCEGOVINE 

Član 1. 
Član 1. mijenja se i glasi: 

"Član 1. 
(Predmet uredbe) 

Ovom uredbom uređuju se pravila disciplinskog postupka za 
utvrđivanje disciplinske odgovornosti državnih službenika za 
povrede službenih dužnosti u organima državne službe u 
Federaciji Bosne i Hercegovine (u daljem tekstu: organi državne 
službe)". 

Član 2. 
Član 23. mijenja se i glasi: 

"Član 23. 
(Načelo hitnosti) 

(1) Postupak za utvrđivanje disciplinske odgovornosti provodi 
se bez odlaganja. 

(2) Disciplinska prijava za pokretanje disciplinskog postupka za 
utvrđivanje disciplinske odgovornosti podnosi se u roku od 
tri mjeseca od dana saznanja da je počinjena povreda 
službene dužnosti i počinioca. 

(3) Disciplinski postupak za utvrđivanje disciplinske 
odgovornosti državnog službenika pokreće se u roku od 30 
dana od dana prijema disciplinske prijave za pokretanje 
postupka. 

(4) Prvostepeni disciplinski postupak (u daljem tekstu: 
prvostepeni postupak) ne može trajati duže od 60 dana od 
dana donošenja rješenja o pokretanju postupka. 

(5) Drugostepeni disciplinski postupak (u daljem tekstu: 
drugostepeni postupak) mora se okončati u roku od 60 dana 
od dana kada je Odboru državne službe za žalbe (u daljem 
tekstu: Odbor za žalbe) dostavljena žalba i spis na 
prvostepenu odluku. 

(6) Izuzetno od odredbe stava (4) ovog člana, ponovljeni 
prvostepeni postupak mora se okončati u roku od 30 dana od 
dana prijema spisa predmeta." 

Član 3. 
Član 27. mijenja se i glasi: 

"Član 27. 
(Zastara pokretanja i vođenja disciplinskog postupka) 

(1) Protekom rokova iz st. (2) i (3) člana 23. ove uredbe nastupa 
zastara. 

(2) Zastara za vođenje disciplinskog postupka nastaje protekom 
rokova iz člana 23. st. (4), (5) i (6) ove uredbe. 

(3) Zastarijevanje iz st. (4) do (6) člana 23. ove uredbe prekida 
se svakom radnjom koja se poduzima radi utvrđivanja 
disciplinske odgovornosti državnog službenika. 

(4) Zastarijevanje se prekida i kada se protiv državnog 
službenika, u vrijeme dok teče rok zastarjelosti, pokrene 
novi disciplinski postupak za povredu službene dužnosti. 

(5) Zastarijevanje iz stava (4) ovog člana ne teče odnosno 
miruje za vrijeme u kojem se disciplinski postupak ne može 
pokrenuti, voditi ili nastaviti zbog bolovanja ili drugog 
opravdanog odsustva državnog službenika. 

(6) Sa svakim prekidom zastarijevanja iz st. (3) do (5) ovog 
člana, zastarijevanje počinje ponovo teći, s tim da apsolutna 
zastarjelost za vođenje disciplinskog postupka nastupa kada 
protekne dva puta onoliko vremena koliko je propisano 
odredbom stava (2) ovog člana. 

(7) Prestankom okolnosti usljed kojih je nastupilo mirovanje 
postupka iz stava (5) ovog člana, disciplinski postupak se 
nastavlja tako da se do tada provedene radnje ne ponavljaju, 
osim ako ovom uredbom nije drugačije propisano." 

Član 4. 
U članu 28. stav (1) riječi: "se prekida", zamjenjuju se 

riječima: "ne teče, odnosno miruje". 
Stav (2) mijenja se i glasi: 

"(2) Zastarijevanje vođenja disciplinskog postupka iz stava (1) 
ovog člana počinje ponovo teći od dana saznanja 
disciplinske komisije za pravosnažnu presudu iz krivičnog 
postupka." 

Član 5. 
U članu 29., u drugoj rečenici riječi: "tri mjeseca" 

zamjenjuju se riječima: "šest mjeseci". 

Član 6. 
U članu 32. stav (1), iza tačke 3) dodaje se nova tačka 4) 

koja glasi: 
"4) ako disciplinska prijava nije podnesena u skladu sa 

članom 31. stav (2) ove uredbe." 
U stavu (2), na kraju teksta, tačka se zamjenjuje zarezom i 

dodaju riječi: "protiv kojeg nije dozvoljena žalba.". 

Član 7. 
U članu 33. dodaje se novi stav (8) koji glasi: 

"(8) Za rad u postupku utvrđivanja disciplinske odgovornosti 
okrivljenog državnog službenika, medijatoru pripada pravo 
na novčanu naknadu u skladu sa propisima, a koju isplaćuje 
organ za čije potrebe se provodi postupak medijacije." 

Član 8. 
Član 34. mijenja se i glasi: 

"Član 34. 
(Rješenje o pokretanju disciplinskog postupka) 

(1) U slučaju kad ne dođe do mirnog rješenja spora na način 
predviđen u članu 33. ove uredbe, rukovodilac organa 
državne službe, odnosno osoba koju rukovodilac za to 
ovlasti donosi rješenje o pokretanju disciplinskog postupka. 

(2) Rješenje iz stava (1) ovog člana sadrži: ime i prezime 
državnog službenika protiv kojeg se pokreće disciplinski 
postupak, radno mjesto na kojem se nalazi, zanimanje, tačnu 
adresu stanovanja, činjenični opis povrede službene 
dužnosti, vrijeme, mjesto i način izvršenja, pravnu 
kvalifikaciju povrede službene dužnosti, posljedice nastale 
učinjenom povredom, podatak o nastaloj šteti, okolnostima 
pod kojima je povreda učinjena, dokaze za iznesene navode i 
druge podatke neophodne za vođenje disciplinskog postupka 
i odlučivanje o disciplinskoj odgovornosti državnog 
službenika. 

(3) Rješenje iz stava (1) ovog člana dostavlja se bez odlaganja 
disciplinski prijavljenom državnom službeniku. Protiv 
rješenja iz stava (1) ovog člana, nije dopušteno ulagati 
pravna sredstva. 

(4) Rješenje iz stava (1) ovog člana sa potrebnom 
dokumentacijom kojom raspolaže, bez odlaganja se 
dostavlja Agenciji za državnu službu Federacije Bosne i 
Hercegovine (u daljnjem tekstu: Agencija), na daljnji 
postupak." 

Član 9. 
Član 35. mijenja se i glasi: 

"Član 35. 
(Imenovanje članova disciplinske komisije ) 

(1) Nakon prijema rješenja o pokretanju postupka, Agencija bez 
odlaganja donosi rješenje o imenovanju članova prvostepene 
disciplinske komisije (u daljem tekstu: disciplinska 

komisija), koja provodi prvostepeni postupak i izriče 
disciplinske mjere. 

(2) Disciplinska komisija se sastoji od tri člana. Članovi 
komisije se imenuju sa liste koju utvrdi Agencija, s tim da 
rukovodilac organa može predložiti imenovanje jednog 
člana disciplinske komisije iz reda državnih službenika tog 
organa. 

(3) Disciplinska komisija će po prijemu rješenja o imenovanju 
bez odlaganja održati konstituirajuću sjednicu, u pravilu u 
prostorijama organa državne službe koji je pokrenuo 
disciplinski postupak, a na kojoj će izabrati predsjedavajućeg 
komisije i usvojiti poslovnik o radu. Administrativne 
poslove za disciplinsku komisiju obavlja Agencija. 

(4) Ukoliko je član disciplinske komisije objektivno spriječen da 
učestvuje u radu komisije, odbije da radi ili je u sukobu 
interesa, Agencija će bez odlaganja imenovati zamjenskog 
člana. Kada imenovani član komisije odbije da radi ili 
izostane bez opravdanog razloga sa sjednice komisije, briše 
se sa liste članova komisije koju vodi Agencija. 

(5) Za rad u disciplinskoj komisiji članovima komisije pripada 
pravo na novčanu naknadu koju isplaćuje organ za čije je 
potrebe imenovana disciplinska komisija, nakon konačnosti 
prvostepene odluke." 

Član 10. 
U članu 35a. stav (1) mijenja se i glasi: 

"(1)  Disciplinski postupak počinje tako što disciplinska komisija 
prvo utvrđuje da li rješenje o pokretanju disciplinskog 
postupka sadrži sve podatke utvrđene u članu 34. stav (2) 
ove uredbe." 
U stavu (2), iza prve rečenice, dodaje se druga rečenica koja 

glasi: "Na ovaj način postupa se i u slučaju kad to naloži Odbor za 
žalbe ili drugi nadležni organ." 

Član 11. 
U članu 35b. stav (1) mijenja se i glasi: 

"(1)  Ako disciplinska komisija utvrdi da rješenje o pokretanju 
disciplinskog postupka sadrži elemente iz člana 34. stav (2) 
ove uredbe, prvo utvrđuje da li je nastupila zastarjelost za 
podnošenje disciplinske prijave, pokretanje i vođenje 
disciplinskog postupka. Te činjenice se utvrđuju prema 
članu 27. ove uredbe." 

Član 12. 
Član 38. mijenja se i glasi: 

"Član 38. 
(Zakazivanje javne rasprave) 

(1) Predsjedavajući disciplinske komisije zakazuje javnu 
raspravu i upućuje poziv za javnu raspravu državnom 
službeniku protiv kojeg je pokrenut disciplinski postupak, 
rukovodiocu organa državne službe, svjedocima, vještacima 
te drugim licima ukoliko su eventualno predloženi od strana 
u postupku. 

(2) Poziv sadrži ime i prezime osobe koja se poziva, predmet, 
mjesto i vrijeme održavanja javne rasprave, sastav 
disciplinske komisije, naznaku o tome u kom se svojstvu 
određena osoba poziva i pouku državnom službeniku protiv 
kojeg se vodi disciplinski postupak da ima pravo uzeti 
branioca, kao i napomenu o posljedicama neodazivanja 
pozivu. 

(3) Državnom službeniku se mora ostaviti rok od najmanje 
osam dana od dana uredno dostavljenog poziva za javnu 
raspravu da pripremi odbranu. 

(4) Disciplinska komisija radi u punom sastavu, a odluke donosi 
većinom glasova." 

Član 13. 
Član 39. mijenja se i glasi: 

"Član 39. 
(Zahtjev za izuzeće člana disciplinske komisije) 

(1) Državni službenik i donosilac rješenja o pokretanju 
disciplinskog postupka mogu u roku od tri dana od dana 
prijema poziva za javnu raspravu podnijeti Agenciji 
obrazloženi zahtjev za izuzeće predsjedavajućeg ili nekog od 
članova komisije ako postoje razlozi iz člana 40. ove uredbe. 

(2) O zahtjevu za izuzeće i eventualno imenovanje 
predsjedavajućeg ili člana komisije, Agencija je dužna 
odlučiti prije otvaranja javne rasprave o čemu se donosi 
rješenje, protiv kojeg nije dozvoljeno ulagati pravna 
sredstva." 

Član 14. 
U članu 40. stav (2) briše se. 

Član 15. 
U članu 44. stav (5), na kraju teksta, tačka se zamjenjuje 

zarezom i dodaju riječi: "a koji se stranama u postupku dostavlja 
odmah po završetku javne rasprave." 

Član 16. 
Član 45. mijenja se i glasi: 

"Član 45. 
(Prekid, odlaganje i nastavak javne rasprave) 

(1) Javna rasprava se može prekinuti i nastaviti istog radnog 
dana. Ukoliko je to opravdano, zbog isteka radnog vremena 
ili zbog pribavljanja nekog dokaza neophodnog za pravilno i 
potpuno utvrđivanje činjeničnog stanja, javna rasprava se 
može prekinuti, s tim da se mora nastaviti najkasnije u roku 
od sljedećih pet dana, o čemu odlučuje predsjedavajući 
disciplinske komisije. 

 Podaci o prekidu, odlaganju i nastavku javne rasprave unose 
se u zapisnik o toku javne rasprave. 

(2) U slučajevima iz stava (1) ovog člana, disciplinska komisija 
radi u istom sastavu. 

(3) Ukoliko disciplinska komisija nastavi rad u promijenjenom 
sastavu, javna rasprava mora početi iznova." 

Član 17. 
Član 49. mijenja se i glasi: 

"Član 49. 
(Obustavljanje postupka) 

Disciplinska komisija će obustaviti postupak u sljedećim 
slučajevima: 

1) ako je nastupila zastarjelost prijavljivanja počinjene 
povrede službene dužnosti, odnosno pokretanja ili 
vođenja disciplinskoga postupka, 

2) ako je disiciplinski okrivljeni državni službenik 
izgubio status državnog službenika, 

3) ako je nastupila smrt disciplinski okrivljenog državnog 
službenika, 

4) ako je protiv disciplinski okrivljenog državnog 
službenika zbog iste povrede službene dužnosti već 
vođen i okončan disciplinski postupak." 

Član 18. 
U članu 51. stav (2), iza riječi "posljedice," dodaje se riječ 

"eventualno". 

Član 19. 
U članu 52. stav (3) mijenja se i glasi: 

"(3) Upravni i drugi akti koji nastaju u disciplinskom postupku 
ovjeravaju se pečatom Agencije." 

Član 20. 
U članu 53. stav (3), iza riječi: "komisije," dodaju se riječi: 

"zakonski osnov o nadležnosti disciplinske komisije,". 
U stavu (5), na kraju teksta tačka se zamjenjuje zarezom i 

dodaju se riječi: 

"a ukoliko nije bilo olakšavajućih ili otežavajućih okolnosti, 
to se mora konstatovati." 

Član 21. 
Član 54. mijenja se i glasi: 

"Član 54. 
(Administrativno-tehnički i drugi poslovi) 

(1) Prostor i ostale tehničke uslove potrebne za rad disciplinske 
komisije osigurava organ državne službe protiv čijeg se 
državnog službenika vodi disciplinski postupak. Ukoliko to 
posebni razlozi opravdavaju ili postoji objektivna 
nemogućnost korištenja prostorija organa državne službe, 
disciplinska komisija može odlučiti da radi u prostorijama 
odjeljenja Agencije prema mjesnoj nadležnosti, u kojem 
slučaju prostor i ostale tehničke uslove potrebne za rad 
disciplinske komisije osigurava Agencija. 

(2) Predmeti disciplinskog postupka zavode se u djelovodnik 
disciplinskih predmeta koji vodi Agencija. Obrazac 
djelovodnika nalazi se u prilogu ove uredbe i čini njen 
sastavni dio. 

(3) Odluke disciplinske komisije dostavljaju se državnom 
službeniku protiv kojeg je vođen disciplinski postupak, 
donosiocu rješenja kojim je pokrenut disciplinski postupak i 
Agenciji." 

Član 22. 
U članu 63. tačka 1) mijenja se i glasi: 
"1) odbaciti žalbu ako utvrdi da je neblagovremena, 

nedopuštena ili je podnesena od strane neovlaštene osobe." 
U tački 4), na početku teksta dodaju se riječi: "djelimično ili 

potpuno". 

Član 23. 
Iza člana 77., dodaje se novi član 77a. koji glasi: 

"Član 77a. 
(Primjena uredbe na namještenike) 

Odredbe ove uredbe koje se odnose na pravila disciplinskog 
postupka shodno se primjenjuju i na namještenike u organima 
državne službe u Federaciji Bosne i Hercegovine." 

Član 24. 
Ova uredba stupa na snagu osmog dana od dana 

objavljivanja u "Službenim novinama Federacije BiH". 

V. broj 363/2021 
11. februara 2021. godine 

Sarajevo 
Premijer 

Fadil Novalić, s. r.
 

 
Na temelju članka 55. stavak (4) Zakona o državnoj službi u 

Federaciji Bosne i Hercegovine ("Službene novine Federacije 
BiH", br. 29/03, 23/04, 39/04, 54/04, 67/05, 8/06, 04/12, 99/15 i 
9/17- Presuda Ustavnog suda Federacije Bosne i Hercegovine, 
broj: U-13/16), na prijedlog federalnog ministra pravde, Vlada 
Federacije Bosne i Hercegovine, na 255. sjednici, održanoj 
11.02.2021. godine, donosi 

UREDBU 
O IZMJENAMA I DOPUNAMA UREDBE O PRAVILIMA 

DISCIPLINSKOG POSTUPKA ZA DISCIPLINSKU 
ODGOVORNOST DRŽAVNIH SLUŽBENIKA U 

ORGANIMA DRŽAVNE SLUŽBE U FEDERACIJI BOSNE 
I HERCEGOVINE 

Članak 1. 
Članak 1. se mijenja i glasi: 

"Članak 1. 
(Predmet uredbe) 

Ovom se uredbom uređuju pravila disciplinskog postupka za 
utvrđivanje disciplinske odgovornosti državnih službenika za 
povrede službenih dužnosti u organima državne službe u 
Federaciji Bosne i Hercegovine (u daljnjem tekstu: organi državne 
službe)". 

Članak 2. 
Članak 23. se mijenja i glasi: 

"Članak 23. 
(Načelo žurnosti) 

(1) Postupak za utvrđivanje disciplinske odgovornosti provodi 
se bez odlaganja. 

(2) Disciplinska prijava za pokretanje disciplinskog postupka za 
utvrđivanje disciplinske odgovornosti podnosi se u roku od 
tri mjeseca od dana spoznaje da je počinjena povreda 
službene dužnosti i počinitelja. 

(3) Disciplinski postupak za utvrđivanje disciplinske 
odgovornosti državnoga službenika pokreće se u roku od 30 
dana od dana primitka disciplinske prijave za pokretanje 
postupka. 

(4) Prvostupanjski disciplinski postupak (u daljnjem tekstu: 
prvostupanjski postupak) ne može trajati dulje od 60 dana od 
dana donošenja rješenja o pokretanju postupka. 

(5) Drugostupanjski disciplinski postupak (u daljnjem tekstu: 
drugostupanjski postupak) mora se okončati u roku od 60 
dana od dana kada su Odboru državne službe za žalbe (u 
daljnjem tekstu: Odbor za žalbe) dostavljeni spis i žalba na 
prvostupanjsku odluku. 

(6) Izuzetno od odredbe stavka (4) ovoga članka, ponovljeni 
prvostupanjski postupak se mora okončati u roku od 30 dana 
od dana primitka spisa predmeta." 

Članak 3. 
Članak 27. se mijenja i glasi: 

"Članak 27. 
(Zastara za pokretanje i vođenje disciplinskog postupka) 

(1) Protekom rokova iz st. (2) i (3) članka 23. ove uredbe 
nastupa zastara. 

(2) Zastara za vođenje disciplinskog postupka nastaje protekom 
rokova iz članka 23. st. (4), (5) i (6) ove uredbe. 

(3) Zastarijevanje iz st. (4) do (6) članka 23. ove uredbe prekida 
se svakom radnjom koja se poduzima radi utvrđivanja 
disciplinske odgovornosti državnog službenika. 

(4) Zastarijevanje se prekida i kada se protiv državnog 
službenika, u vrijeme dok teče rok zastarjelosti, pokrene 
novi disciplinski postupak za povredu službene dužnosti. 

(5) Zastarijevanje iz stavka (4) ovoga članka ne teče, odnosno 
miruje za vrijeme u kojemu se disciplinski postupak ne 
može pokrenuti, voditi ili nastaviti zbog bolovanja ili 
drugoga opravdanog odsustva državnog službenika. 

(6) Sa svakim prekidom zastarijevanja iz st. (3) do (5) ovoga 
članka zastarijevanje počinje ponovo teći, s tim da apsolutna 
zastarjelost za vođenje disciplinskog postupka nastupa kada 
protekne dva puta onoliko vremena koliko je propisano 
odredbom stavka (2) ovoga članka. 

(7) Prestankom okolnosti uslijed kojih je nastupilo mirovanje 
postupka iz stavka (5) ovoga članka disciplinski postupak se 
nastavlja tako da se do tada provedene radnje ne ponavljaju, 
osim ako ovom uredbom nije drugačije propisano." 

Članak 4. 
U članku 28. stavak (1) riječi: "se prekida", zamjenjuju se 

riječima: "ne teče, odnosno miruje". 
Stavak (2) se mijenja i glasi: 


